
Departementet for Sociale Anliggender og Justitsvæsen 

Isumaginninnermut Inatsisinillu Atuutsitsinermut Naalakkersuisoqarfik 

NAALAKKERSU I SUT ~ 
(J GOVERNMENT OF GREENLAND 

Uunga 

Naalakkersuisunut ilaasortaq 

Laura Taunåjik 
Siumut 

Pisortanit ikiorsiissutit pillugit §37 naapertorlugu apeqqummut nr. 2018-172-imut 
akissut. 

Apeqqutinnut qujanaq 

1. Naalakkersuisut, pisortanit ikiorsiissutit pillugit aaqqissuusseqqinnermik, 
saqqummiussinissaminnik pilersaarutigineqarpat? 

Pisortanit ikiorsiissutit aaqqissuunneqarsimanerini unammilligassat arlallit 

aaqqiiffigisinnaajumallugit pisortanit ikiorsiissutit pillugit misissueqqissaarnerit 
massakkut ingerlanneqarput. 

Misissueqqissaarnerit 2018-ip naanerani/2019-ip aallartinnerani 
naammassissangatinneqarput. Pisortat ikiorsiissutaasa aaqqissuussivigineqarnissaat 

pisariaqartinneqarnersoq, taamaaliorneruliu suut imarissanerai, isumaliutigineqarnerini, 
suliarineqartut tunngavissiissapput. 

2. Saqqummiussisoqassappat, qanoq innuttaasunut atuisunut 
kinguneqarnissaat pisortanit ikiorsiissutit pillugit aaqqissuusseqqinnerit 
naatsorsuutigineqarpat? 

Kingunissai massakkuugallartoq oqaatigineqarsinnaanngillat. Misissueqqissaarnerit 
ingerlanneqartut inerneri tamatumalu kingorna oqaloqatigiinnerit inerneri 
aaqqissuusseqqinnerillu imassai pillugit aalajangernerit utaqqeqqaartariaqarput. 

Naalakkersuisooqatigiinnissamik isumaqatigiissut naapertorlugu kiffartuussissutit 
tamarmik isumaginninnikkullu ikiorsiissutit tamarmik ataqqinarpaluttumik 

aaqqissuunneqassasut partiit tamarmik sulissutigiumavaat. Aaqqissuusseqqinnissap 
ilusilersornissaanut tamanna aalajangiiffigisassanut aalajangerneqartussanut 

tunngaviliiumaarpoq. 

